
Amritanilayam Stotras

???????? ????? - 2 (???? ???????)

(ශ්රීදේවීභාගවතං , ද්වාදශ  ස්කංධං , ඒකාදශෝऽධ්යායඃ ,
මණිද්වීප  වර්ණන  – 2)

ව්යාස  උවාච  ।
පුෂ්පරාගමයාදග්රේ  කුංකුමාරුණවිග්රහඃ  ।
පද්මරාගමයඃ  සාලෝ  මධ්යේ  භූශ්චෛවතාදෘශී  ॥  1 ॥

දශයෝජනවාංදෛර්ඝ්යේ  ගෝපුරද්වාරසංයුතඃ  ।
තන්මණිස්තංභසංයුක්තා  මංඩපාඃ  ශතශෝ  නෘප  ॥  2 ॥

මධ්යේ  භුවිසමාසීනාශ්චතුඃෂෂ්ටිමිතාඃ  කලාඃ  ।
නානායුධධරාවීරා  රත්නභූෂණභූෂිතාඃ  ॥  3 ॥

ප්රත්යේකලෝකස්තාසාං  තු  තත්තල්ලෝකස්යනායකාඃ  ।
සමංතාත්පද්මරාගස්ය  පරිවාර්යස්ථිතාඃ  සදා  ॥  4 ॥

ස්වස්වලෝකජනෛර්ජුෂ්ටාඃ  ස්වස්වවාහනහේතිභිඃ  ।
තාසාං  නාමානි  වක්ෂ්යාමි  ශෘණු  ත්වං  ජනමේජය  ॥  5 ॥

පිංගළාක්ෂී  විශාලාක්ෂී  සමෘද්ධි  වෘද්ධිරේව  ච  ।
ශ්රද්ධා  ස්වාහා  ස්වධාභිඛ්යා  මායා  සංජ්ඤා  වසුංධරා
॥  6 ॥

ත්රිලෝකධාත්රී  සාවිත්රී  ගායත්රී  ත්රිදශේශ්වරී  ।
සුරූපා  බහුරූපා  ච  ස්කංදමාතාऽච්යුතප්රියා  ॥  7 ॥

විමලා  චාමලා  තද්වදරුණී  පුනරාරුණී  ।
ප්රකෘතිර්විකෘතිඃ  සෘෂ්ටිඃ  ස්ථිතිඃ  සංහෘතිරේව  ච  ॥
8 ॥

සංධ්යාමාතා  සතී  හංසී  මර්දිකා  වජ්රිකා  පරා  ।
දේවමාතා  භගවතී  දේවකී  කමලාසනා  ॥  9 ॥

ත්රිමුඛී  සප්තමුඛ්යන්යා  සුරාසුරවිමර්දිනී  ।
ලංබෝෂ්ටී  චෝර්ධ්වකේශී  ච  බහුශීර්ෂා  වෘකෝදරී  ॥  10 ॥

රථරේඛාහ්වයා  පශ්චාච්ඡශිරේඛා  තථා  පරා  ।
ගගනවේගා  පවනවේගා  චෛව  තතඃ  පරම්  ॥  11 ॥



අග්රේ  භුවනපාලා  ස්යාත්තත්පශ්චාන්මදනාතුරා  ।
අනංගානංගමථනා  තථෛවානංගමේඛලා  ॥  12 ॥

අනංගකුසුමා  පශ්චාද්විශ්වරූපා  සුරාදිකා  ।
ක්ෂයංකරී  භවේච්ඡක්ති  රක්ෂෝභ්යා  ච  තතඃ  පරම්  ॥  13 ॥

සත්යවාදින්යථ  ප්රෝක්තා  බහුරූපා  ශුචිව්රතා  ।
උදාරාඛ්යා  ච  වාගීශී  චතුෂ්ෂෂ්ටිමිතාඃ  ස්මෘතාඃ  ॥  14
॥

ජ්වලජ්ජිහ්වානනාඃ  සර්වාවමංත්යෝ  වහ්නිමුල්බණම්
।
ජලං  පිබාමඃ  සකලං  සංහරාමෝවිභාවසුම්  ॥  15 ॥

පවනං  ස්තංභයාමෝද්ය  භක්ෂයාමෝऽඛිලං  ජගත්  ।
ඉති  වාචං  සංගිරතේ  ක්රෝධ  සංරක්තලෝචනාඃ  ॥  16 ॥

චාපබාණධරාඃ  සර්වායුද්ධායෛවෝත්සුකාඃ  සදා  ।
දංෂ්ට්රා  කටකටාරාවෛර්බධිරීකෘත  දිඞ්මුඛාඃ  ॥  17 ॥

පිංගෝර්ධ්වකේශ්යඃ  සංප්රෝක්තාශ්චාපබාණකරාඃ  සදා
।
ශතාක්ෂෞහිණිකා  සේනාප්යේකෛකස්යාඃ  ප්රකීර්තිතා  ॥
18 ॥

ඒකෛක  ශක්තේඃ  සාමර්ථ්යං  ලක්ෂබ්රහ්මාංඩනාශනේ  ।
ශතාක්ෂෞහිණිකාසේනා  තාදෘශී  නෘප  සත්තම  ॥  19 ॥

කිං  න  කුර්යාජ්ජගත්යස්මින්නශක්යං  වක්තුමේව  තත්  ।
සර්වාපි  යුද්ධසාමග්රී  තස්මින්සාලේ  ස්ථිතා  මුනේ  ॥
20 ॥

රථානාං  ගණනා  නාස්ති  හයානාං  කරිණාං  තථා  ॥
ශස්ත්රාණාං  ගණනා  තද්වද්ගණානාං  ගණනා  තථා  ॥  21 ॥

පද්මරාගමයාදග්රේ  ගෝමේදමණිනිර්මිතඃ  ।
දශයෝජනදෛර්ඝ්යේණ  ප්රාකාරෝ  වර්තතේ  මහාන්  ॥  22 ॥

භාස්වජ්ජපාප්රසූනාභෝ  මධ්යභූස්තස්ය  තාදෘශී  ।
ගෝමේදකල්පිතාන්යේව  තද්වාසි  සදනානි  ච  ॥  23 ॥

පක්ෂිණඃ  ස්තංභවර්යාශ්ච  වෘක්ෂාවාප්යඃ  සරාංසි  ච  ।
ගෝමේදකල්පිතා  ඒව  කුංකුමාරුණවිග්රහාඃ  ॥  24 ॥



තන්මධ්යස්ථා  මහාදේව්යෝ  ද්වාත්රිංශච්ඡක්තයඃ
ස්මෘතාඃ  ।
නානා  ශස්ත්රප්රහරණා  ගෝමේදමණිභූෂිතාඃ  ॥  25 ॥

ප්රත්යේක  ලෝක  වාසින්යඃ  පරිවාර්ය  සමංතතඃ  ।
ගෝමේදසාලේ  සන්නද්ධා  පිශාචවදනා  නෘප  ॥  26 ॥

ස්වර්ලෝකවාසිභිර්නිත්යං  පූජිතාශ්චක්රබාහවඃ  ।
ක්රෝධරක්තේක්ෂණා  භිංධි  පච  ච්ඡිංධි  දහේති  ච  ॥  27 ॥

වදංති  සතතං  වාචං  යුද්ධෝත්සුකහෘදංතරාඃ  ।
ඒකෛකස්යා  මහාශක්තේර්දශාක්ෂෞහිණිකා  මතා  ॥  28 ॥

සේනා  තත්රාප්යේකශක්තිර්ලක්ෂබ්රහ්මාංඩනාශිනී  ।
තාදෘශීනාං  මහාසේනා  වර්ණනීයා  කථං  නෘප  ॥  29 ॥

රථානාං  නෛව  ගණානා  වාහනානාං  තථෛව  ච  ।
සර්වයුද්ධසමාරංභස්තත්ර  දේව්යා  විරාජතේ  ॥  30 ॥

තාසාං  නාමානි  වක්ෂ්යාමි  පාපනාශකරාණි  ච  ।
විද්යා  හ්රී  පුෂ්ට  යඃ  ප්රජ්ඤා  සිනීවාලී  කුහූස්තථා
॥  31 ॥

රුද්රාවීර්යා  ප්රභානංදා  පෝෂිණී  ඍද්ධිදා  ශුභා  ।
කාලරාත්රිර්මහාරාත්රිර්භද්රකාලී  කපර්දිනී  ॥  32 ॥

විකෘතිර්දංඩිමුංඩින්යෞ  සේංදුඛංඩා  ශිඛංඩිනී  ।
නිශුංභශුංභමථිනී  මහිෂාසුරමර්දිනී  ॥  33 ॥

ඉංද්රාණී  චෛව  රුද්රාණී  ශංකරාර්ධශරීරිණී  ।
නාරී  නාරායණී  චෛව  ත්රිශූලින්යපි  පාලිනී  ॥  34 ॥

අංබිකාහ්ලාදිනී  පශ්චාදිත්යේවං  ශක්තයඃ  ස්මෘතාඃ  ।
යද්යේතාඃ  කුපිතා  දේව්යස්තදා  බ්රහ්මාංඩනාශනම්  ॥  35
॥

පරාජයෝ  න  චෛතාසාං  කදාචිත්ක්වචිදස්ති  හි  ।
ගෝමේදකමයාදග්රේ  සද්වජ්රමණිනිර්මිතඃ  ॥  36 ॥

දශයෝජන  තුංගෝऽසෞ  ගෝපුරද්වාරසංයුතඃ  ।
කපාටශෘංඛලාබද්ධෝ  නවවෘක්ෂ  සමුජ්ජ්වලඃ  ॥  37 ॥

සාලස්තන්මධ්යභූම්යාදි  සර්වං  හීරමයං  ස්මෘතම්  ।
ගෘහාණිවීථයෝ  රථ්යා  මහාමාර්ගාං  ගණානි  ච  ॥  38 ॥



වෘක්ෂාලවාල  තරවඃ  සාරංගා  අපි  තාදෘශාඃ  ।
දීර්ඝිකාශ්රේණයෝවාප්යස්තඩාගාඃ  කූප  සංයුතාඃ  ॥  39 ॥

තත්ර  ශ්රීභුවනේශ්වර්යා  වසංති  පරිචාරිකාඃ  ।
ඒකෛකා  ලක්ෂදාසීභිඃ  සේවිතා  මදගර්විතාඃ  ॥  40 ॥

තාලවෘංතධරාඃ  කාශ්චිච්චෂකාඪ්ය  කරාංබුජාඃ  ।
කාශ්චිත්තාංබූලපාත්රාණි  ධාරයංත්යෝऽතිගර්විතාඃ
॥  41 ॥

කාශ්චිත්තච්ඡත්රධාරිණ්යශ්චාමරාණාං  විධාරිකාඃ  ।
නානා  වස්ත්රධරාඃ  කාශ්චිත්කාශ්චිත්පුෂ්ප
කරාංබුජාඃ  ॥  42 ॥

නානාදර්ශකරාඃ  කාශ්චිත්කාශ්චිත්කුංකුමලේපනම්  ।
ධාරයංත්යඃ  කජ්ජලං  ච  සිංදූර  චෂකං  පරාඃ  ॥  43 ॥

කාශ්චිච්චිත්රක  නිර්මාත්ර්යඃ  පාද  සංවාහනේ  රතාඃ  ।
කාශ්චිත්තු  භූෂාකාරිණ්යෝ  නානා  භූෂාධරාඃ  පරාඃ  ॥  44
॥

පුෂ්පභූෂණ  නිර්මාත්ර්යඃ  පුෂ්පශෘංගාරකාරිකාඃ  ।
නානා  විලාසචතුරා  බහ්ව්ය  ඒවං  විධාඃ  පරාඃ  ॥  45 ॥

නිබද්ධ  පරිධානීයා  යුවත්යඃ  සකලා  අපි  ।
දේවී  කෘපා  ලේශවශාත්තුච්ඡීකෘත  ජගත්ත්රයාඃ  ॥  46 ॥

ඒතා  දූත්යඃ  ස්මෘතා  දේව්යඃ  ශෘංගාරමදගර්විතාඃ  ।
තාසාං  නාමානි  වක්ෂ්යාමි  ශෘණු  මේ  නෘපසත්තම  ॥  47 ॥

අනංගරූපා  ප්රථමාප්යනංගමදනා  පරා  ।
තෘතීයාතු  තතඃ  ප්රෝක්තා  සුංදරී  මදනාතුරා  ॥  48 ॥

තතෝ  භුවනවේගාස්යාත්තථා  භුවනපාලිකා  ।
ස්යාත්සර්වශිශිරානංගවේදනානංගමේඛලා  ॥  49 ॥

විද්යුද්දාමසමානාංග්යඃ
ක්වණත්කාංචීගුණාන්විතාඃ  ।
රණන්මංජීරචරණා  බහිරංතරිතස්තතඃ  ॥  50 ॥

ධාවමානාස්තු  ශෝභංතේ  සර්වා  විද්යුල්ලතෝපමාඃ  ।
කුශලාඃ  සර්වකාර්යේෂු  වේත්රහස්තාඃ  සමංතතඃ  ॥  51 ॥

අෂ්ටදික්ෂුතථෛතාසාං  ප්රාකාරාද්බහිරේව  ච  ।
සදනානි  විරාජංතේ  නානා  වාහනහේතිභිඃ  ॥  52 ॥



වජ්රසාලාදග්රභාගේ  සාලෝ  වෛදූර්යනිර්මිතඃ  ।
දශයෝජනතුංගෝऽසෞ  ගෝපුරද්වාරභූෂිතඃ  ॥  53 ॥

වෛදූර්යභූමිඃ  සර්වාපිගෘහාණි  විවිධානි  ච  ।
වීථ්යෝ  රථ්යා  මහාමාර්ගාඃ  සර්වේ
වේදූර්යනිර්මිතාඃ  ॥  54 ॥

වාපී  කූප  තඩාගාශ්ච  ස්රවංතීනාං  තටානි  ච  ।
වාලුකා  චෛව  සර්වාऽපි  වෛදූර්යමණිනිර්මිතා  ॥  55 ॥

තත්රාෂ්ටදික්ෂුපරිතෝ  බ්රාහ්ම්යාදීනාං  ච  මංඩලම්
।
නිජෛර්ගණෛඃ  පරිවෘතං  භ්රාජතේ  නෘපසත්තම  ॥  56 ॥

ප්රතිබ්රහ්මාංඩමාතෘණාං  තාඃ  සමෂ්ටය  ඊරිතාඃ  ।
බ්රාහ්මී  මාහේශ්වරී  චෛව  කෞමාරී  වෛෂ්ණවී  තථා  ॥ 57 ॥

වාරාහී  ච  තථේංද්රාණී  චාමුංඩාඃ  සප්තමාතරඃ  ।
අෂ්ටමී  තු  මහාලක්ෂ්මීර්නාම්නා  ප්රෝක්තාස්තු
මාතරඃ  ॥  58 ॥

බ්රහ්මරුද්රාදිදේවානාං  සමාකාරා  ස්තුතාඃ
ස්මෘතාඃ  ।
ජගත්කළ්යාණකාරිණ්යඃ  ස්වස්වසේනාසමාවෘතාඃ  ॥  59 ॥

තත්සාලස්ය  චතුර්ද්වාර්ෂු  වාහනානි  මහේශිතුඃ  ।
සජ්ජානි  නෘපතේ  සංති  සාලංකාරාණි  නිත්යශඃ  ॥  60 ॥

දංතිනඃ  කෝටිශෝ  වාහාඃ  කෝටිශඃ  ශිබිකාස්තථා  ।
හංසාඃ  සිංහාශ්ච  ගරුඩා  මයූරා  වෘෂභාස්තථා  ॥  61 ॥

තෛර්යුක්තාඃ  ස්යංදනාස්තද්වත්කෝටිශෝ  නෘපනංදන  ।
පාර්ෂ්ණිග්රාහසමායුක්තා  ධ්වජෛරාකාශචුංබිනඃ  ॥  62
॥

කෝටිශස්තු  විමානානි  නානා  චිහ්නාන්විතානි  ච  ।
නානා  වාදිත්රයුක්තානි  මහාධ්වජයුතානි  ච  ॥  63 ॥

වෛදූර්යමණි  සාලස්යාප්යග්රේ  සාලඃ  පරඃ  ස්මෘතඃ  ।
දශයෝජන  තුංගෝऽසාවිංද්රනීලාශ්මනිර්මිතඃ  ॥  64 ॥

තන්මධ්ය  භූස්තථා  වීථ්යෝ  මහාමාර්ගා  ගෘහාණි  ච  ।
වාපී  කූප  තඩාගාශ්ච  සර්වේ  තන්මණිනිර්මිතාඃ  ॥  65 ॥



තත්ර  පද්ම  තු  සංප්රෝක්තං  බහුයෝජන  විස්තෘතම්  ।
ෂෝඩශාරං  දීප්යමානං  සුදර්ශනමිවාපරම්  ॥  66 ॥

තත්ර  ෂෝඩශශක්තීනාං  ස්ථානානි  විවිධානි  ච  ।
සර්වෝපස්කරයුක්තානි  සමෘද්ධානි  වසංති  හි  ॥  67 ॥

තාසාං  නාමානි  වක්ෂ්යාමි  ශෘණු  මේ  නෘපසත්තම  ।
කරාළී  විකරාළී  ච  තථෝමා  ච  සරස්වතී  ॥  68 ॥

ශ්රී  දුර්ගෝෂා  තථා  ලක්ෂ්මීඃ  ශ්රුතිශ්චෛව
ස්මෘතිර්ධෘතිඃ  ।
ශ්රද්ධා  මේධා  මතිඃ  කාංතිරාර්යා  ෂෝඩශශක්තයඃ  ॥  69 ॥

නීලජීමූතසංකාශාඃ  කරවාල  කරාංබුජාඃ  ।
සමාඃ  ඛේටකධාරිණ්යෝ  යුද්ධෝපක්රාංත  මානසාඃ  ॥  70 ॥

සේනාන්යඃ  සකලා  ඒතාඃ  ශ්රීදේව්යා  ජගදීශිතුඃ  ।
ප්රතිබ්රහ්මාංඩසංස්ථානාං  ශක්තීනාං  නායිකාඃ
ස්මෘතාඃ  ॥  71 ॥

බ්රහ්මාංඩක්ෂෝභකාරිණ්යෝ  දේවී  ශක්ත්යුපබෘංහිතාඃ
।
නානා  රථසමාරූඪා  නානා  ශක්තිභිරන්විතාඃ  ॥  72 ॥

ඒතත්පරාක්රමං  වක්තුං  සහස්රාස්යෝऽපි  න  ක්ෂමඃ  ।
ඉංද්රනීලමහාසාලාදග්රේ  තු  බහුවිස්තෘතඃ  ॥  73 ॥

මුක්තාප්රාකාර  උදිතෝ  දශයෝජන  දෛර්ඝ්යවාන්  ।
මධ්යභූඃ  පූර්වවත්ප්රෝක්තා
තන්මධ්යේऽෂ්ටදළාංබුජම්  ॥  74 ॥

මුක්තාමණිගණාකීර්ණං  විස්තෘතං  තු  සකේසරම්  ।
තත්ර  දේවීසමාකාරා  දේව්යායුධධරාඃ  සදා  ॥  75 ॥

සංප්රෝක්තා  අෂ්ටමංත්රිණ්යෝ
ජගද්වාර්තාප්රබෝධිකාඃ  ।
දේවීසමානභෝගාස්තා  ඉංගිතජ්ඤාස්තුපංඩිතාඃ  ॥  76 ॥

කුශලාඃ  සර්වකාර්යේෂු  ස්වාමිකාර්යපරායණාඃ  ।
දේව්යභිප්රාය  බෝධ්යස්තාශ්චතුරා  අතිසුංදරාඃ  ॥  77 ॥

නානා  ශක්තිසමායුක්තාඃ  ප්රතිබ්රහ්මාංඩවර්තිනාම්
।
ප්රාණිනාං  තාඃ  සමාචාරං  ජ්ඤානශක්ත්යාවිදංති  ච  ॥  78



॥

තාසාං  නාමානි  වක්ෂ්යාමි  මත්තඃ  ශෘණු  නෘපෝත්තම  ।
අනංගකුසුමා  ප්රෝක්තාප්යනංගකුසුමාතුරා  ॥  79 ॥

අනංගමදනා  තද්වදනංගමදනාතුරා  ।
භුවනපාලා  ගගනවේගා  චෛව  තතඃ  පරම්  ॥  80 ॥

ශශිරේඛා  ච  ගගනරේඛා  චෛව  තතඃ  පරම්  ।
පාශාංකුශවරාභීතිධරා  අරුණවිග්රහාඃ  ॥  81 ॥

විශ්වසංබංධිනීං  වාර්තාං  බෝධයංති  ප්රතික්ෂණම්  ।
මුක්තාසාලාදග්රභාගේ  මහාමාරකතෝ  පරඃ  ॥  82 ॥

සාලෝත්තමඃ  සමුද්දිෂ්ටෝ  දශයෝජන  දෛර්ඝ්යවාන්  ।
නානා  සෞභාග්යසංයුක්තෝ  නානා  භෝගසමන්විතඃ  ॥  83 ॥

මධ්යභූස්තාදෘශී  ප්රෝක්තා  සදනානි  තථෛව  ච  ।
ෂට්කෝණමත්රවිස්තීර්ණං  කෝණස්ථා  දේවතාඃ  ශෘණුඃ  ॥  84
॥

පූර්වකෝණේ  චතුර්වක්ත්රෝ  ගායත්රී  සහිතෝ  විධිඃ  ।
කුංඩිකාක්ෂගුණාභීති  දංඩායුධධරඃ  පරඃ  ॥  85 ॥

තදායුධධරා  දේවී  ගායත්රී  පරදේවතා  ।
වේදාඃ  සර්වේ  මූර්තිමංතඃ  ශාස්ත්රාණි  විවිධානි  ච  ॥
86 ॥

ස්මෘතයශ්ච  පුරාණානි  මූර්තිමංති  වසංති  හි  ।
යේ  බ්රහ්මවිග්රහාඃ  සංති  ගායත්රීවිග්රහාශ්ච  යේ  ॥
87 ॥

ව්යාහෘතීනාං  විග්රහාශ්ච  තේ  නිත්යං  තත්ර  සංති  හි  ।
රක්ෂඃ  කෝණේ  ශංඛචක්රගදාංබුජ  කරාංබුජා  ॥  88 ॥

සාවිත්රී  වර්තතේ  තත්ර  මහාවිෂ්ණුශ්ච  තාදෘශඃ  ।
යේ  විෂ්ණුවිග්රහාඃ  සංති  මත්ස්යකූර්මාදයෝඛිලාඃ  ॥
89 ॥

සාවිත්රී  විග්රහා  යේ  ච  තේ  සර්වේ  තත්ර  සංති  හි  ।
වායුකෝණේ  පරශ්වක්ෂමාලාභයවරාන්විතඃ  ॥  90 ॥

මහාරුද්රෝ  වර්තතේऽත්ර  සරස්වත්යපි  තාදෘශී  ।
යේ  යේ  තු  රුද්රභේදාඃ  ස්යුර්දක්ෂිණාස්යාදයෝ  නෘප  ॥
91 ॥



ගෞරී  භේදාශ්ච  යේ  සර්වේ  තේ  තත්ර  නිවසංති  හි  ।
චතුඃෂෂ්ට්යාගමා  යේ  ච  යේ  චාන්යේප්යාගමාඃ  ස්මෘතාඃ  ॥
92 ॥

තේ  සර්වේ  මූර්තිමංතශ්ච  තත්ර  වෛ  නිවසංති  හි  ।
අග්නිකෝණේ  රත්නකුංභං  තථා  මණිකරංඩකම්  ॥  93 ॥

දධානෝ  නිජහස්තාභ්යාං  කුබේරෝ  ධනදායකඃ  ।
නානා  වීථී  සමායුක්තෝ  මහාලක්ෂ්මීසමන්විතඃ  ॥  94 ॥

දේව්යා  නිධිපතිස්ත්වාස්තේ  ස්වගුණෛඃ
පරිවේෂ්ටිතඃ  ।
වාරුණේ  තු  මහාකෝණේ  මදනෝ  රතිසංයුතඃ  ॥  95 ॥

පාශාංකුශධනුර්බාණධරෝ  නිත්යං  විරාජතේ  ।
ශෘංගාරමූර්තිමංතස්තු  තත්ර  සන්නිහිතාඃ  සදා  ॥  96 ॥

ඊශානකෝණේ  විඝ්නේශෝ  නිත්යං  පුෂ්ටිසමන්විතඃ  ।
පාශාංකුශධරෝ  වීරෝ  විඝ්නහර්තා  විරාජතේ  ॥  97 ॥

විභූතයෝ  ගණේශස්ය  යායාඃ  සංති  නෘපෝත්තම  ।
තාඃ  සර්වා  නිවසංත්යත්ර  මහෛශ්වර්යසමන්විතාඃ  ॥  98 ॥

ප්රතිබ්රහ්මාංඩසංස්ථානාං  බ්රහ්මාදීනාං  සමෂ්ටයඃ
।
ඒතේ  බ්රහ්මාදයඃ  ප්රෝක්තාඃ  සේවංතේ  ජගදීශ්වරීම්  ॥
99 ॥

මහාමාරකතස්යාග්රේ  ශතයෝජන  දෛර්ඝ්යවාන්  ।
ප්රවාලශාලෝස්ත්යපරඃ  කුංකුමාරුණවිග්රහඃ  ॥  100 ॥

මධ්යභූස්තාදෘශී  ප්රෝක්තා  සදනානි  ච  පූර්වවත්  ।
තන්මධ්යේ  පංචභූතානාං  ස්වාමින්යඃ  පංච  සංති  ච  ॥  101 ॥

හෘල්ලේඛා  ගගනා  රක්තා  චතුර්ථී  තු  කරාළිකා  ।
මහෝච්ඡුෂ්මා  පංචමී  ච  පංචභූතසමප්රභාඃ  ॥  102 ॥

පාශාංකුශවරාභීතිධාරිණ්යෝමිතභූෂණාඃ  ।
දේවී  සමානවේෂාඪ්යා  නවයෞවනගර්විතාඃ  ॥  103 ॥

ප්රවාලශාලාදග්රේ  තු  නවරත්න  විනිර්මිතඃ  ।
බහුයෝජනවිස්තීර්ණෝ  මහාශාලෝऽස්ති  භූමිප  ॥  104 ॥

තත්ර  චාම්නායදේවීනාං  සදනානි  බහූන්යපි  ।
නවරත්නමයාන්යේව  තඩාගාශ්ච  සරාංසි  ච  ॥  105 ॥



ශ්රීදේව්යා  යේऽවතාරාඃ  ස්යුස්තේ  තත්ර  නිවසංති  හි  ।
මහාවිද්යා  මහාභේදාඃ  සංති  තත්රෛව  භූමිප  ॥  106 ॥

නිජාවරණදේවීභිර්නිජභූෂණවාහනෛඃ  ।
සර්වදේව්යෝ  විරාජංතේ  කෝටිසූර්යසමප්රභාඃ  ॥  107 ॥

සප්තකෝටි  මහාමංත්රදේවතාඃ  සංති  තත්ර  හි  ।
නවරත්නමයාදග්රේ  චිංතාමණිගෘහං  මහත්  ॥  108 ॥

තත්ර  ත්යං  වස්තු  මාත්රං  තු  චිංතාමණි  විනිර්මිතම්
।
සූර්යෝද්ගාරෝපලෛස්තද්වච්චංද්රෝද්ගාරෝපලෛස්තථා
॥  109 ॥

විද්යුත්ප්රභෝපලෛඃ  ස්තංභාඃ  කල්පිතාස්තු
සහස්රශඃ  ।
යේෂාං  ප්රභාභිරංතස්ථං  වස්තු  කිංචින්න  දෘශ්යතේ  ॥
110 ॥

ඉති  ශ්රීදේවීභාගවතේ  මහාපුරාණේ  ද්වාදශස්කංධේ
ඒකාදශෝऽධ්යායඃ  ।

